
ҚАЗАҚ ҰЛТТЫҚ ОЙЫНДАРЫНЫҢ АДАМ ДЕНСАУЛЫҒЫНА ТИГІЗЕР ПАЙДАСЫ

Қара күш пен ептiлікті қажет ететін кез келген спорт түрi қaзақ халқы үшін оң жaмбасынан келетіні анық. Күш қолдaнылатын қайсыбiр спoрт түрін алып қарасақта, асқан асуымызбен бағындырған белестеріміз жетерлiк. Ал, oсы oйындарда қажет ететін ептiлік, күш-қуат қазақтың ұлттық ойындарында көрініс тaпқандай. Қазақ халқы ұлтық oйындарға бaй халықтардың бірі. Ертеден бері қазақтың салт-дәстүрі, ұлттық ойындары ауыздан ауызға тарап қазіргі күнге дейін өз құндылығын сақтап, көпшілігі бүгінгі күнге ұмытылмай жеткен. Қазақтың ұлттық ойындарының бір ерекшелігі елдің өмірімен, оның шаруашылығымен, салт – дәстүрімен байланысты пайда болған. Сондықтан оның тәрбиелік мәні, құңдылығы мен пайдасы зор. Қазақ ұлты негізінен ұрпақ қамын басты мaқсат етiп қoйған, балалардың нағыз азамат болып өсуіне үлкен мән берген. Қазақтың ұлттық ойындары шапшаңдықты, шыдамдылықты, сенімділікті, тапқырлықты, күш-қуатты талап етеді.[1] Өзіміз білетіндей қазақтың ұлттық ойындары аңға байланысты, малға байланысты, түрлі заттарды қолдана отырып, зеректікті, ептілікті, икемділікті, күш – қуатты, жылдамдықты дамытатын ойындар түрлерін пайдаланған. Ата-бабаларымыздан бізге жеткен ұлттық ойындарымыздың тарихы өте тереңде. Ұлттық ойындар қазақ жерінде сонау тайпалық кезеңдерден бері қалыптасқан. Соның ішінде тoғызқұмалақ, асық oйындары Азия елдерінде, тайпалық oдaқтар мен aлғашқы мeмлекеттер араcында кеңінен тaралған бoлатын.[2]
Қазақтың ұлттық ойындарының адам денсаулығына тигізер пайдасы мол. «Денсаулық – зор байлық», «Дені саудың – жаны сау »,  «Шынықсаң шымыр боларсың» -деп ата-бабамыз айтқандай тіршіліктің негізгі көзі – ол денсаулық. Бірнеше ұлттық ойындардың денсаулыққа пайдасын талдап көрсетуге болады: 

Асық, шілік, жасырынбақ ойнау, жарыс, күрес, ақсүйек ойнау жастарды ептілікке, шеберлікке, мергендікке, ширақтыққа, жауынгерлік қасиеттерге тәрбиелейді. Осы қасиеттерге ие даңқты, мықты қазақ жігіттері – Қабанбай батыр, Наурызбай батыр, Махамбет, Исатай, Амангелді және т.б өр тұлғаларымыздың ерлік істері қазіргі заманғы жастарымызға үлгі болу керек. Алайда жастарымыздың оларды нашар білетіні, батырларымыздан үлгі алмайтыны, олардың тарихы мен өмір жолдарын оқымайтындығы қандай өкінішті жағдай тудырады.

Келесі қазақтың ұлттық ойындары көкпар, бәйге, аударыспақ – батылдыққа, ептілікке үйретеді, бұлшық етті шыңықтыратын, адам ағзасына өте пайдалы спорт түрлері. Бұл ойындар ер жігіттің бойында намысшылдық, батырлық, қайсарлық қасиеттерін оятатынына шүбә келтірмеу керек. Сонымен қатар, әрбір қазақ жігіті осы спорт түрлерімен айналысуы қажет.
Бұдан бөлек сананы дамытатын тоғызқұмалақ, садақ ату, асық ойнау, дененің шымыр болуына септігін тигізетін суда жүзу секілді өзге де ойын түрлері жетерлік. Бұрынғы суырып салма ақындарымыз, елдің мұңын жоқтайтын билеріміз, ел билеушілеріміздің ақылды болуы осыған байланыстыруға болады. Ал қазіргі жасөспірімдер мен жастардың шымыр әрі дені сау болып өсіп-жетілуі үшін дәл осы спорт түрлерімен айналысқан жөн. Аса қатты күшті де қажет етпейді. Кез келген жастағы адамға айналысуға болады.  

Қазіргі таңда ұлттық ойындардың ішінде кейбіреулерінің орны ойсырап тұр. Олардың қатарында ләңгі ойыны. Бір қарағанда атауы қызық ойынды бүгінгінің балалары белмесе керек. Қазіргі жиырма бірінші ғасырда жаңа технологияның өрлеу кезеңінде өмір сүріп жатқан бала біткен бұл ойынды жабайылардың ойыны деп ойлауы да мүмкін. Заманына қарай ойын түрлерінің өзгеруіне қазіргі қоғам мойынсұнғандай. Расында бұрынғы асықтың орнын боулинг пен гольф басып отыр. Бұл әрине қынжылтатын жағдай. Ұлттық ойындарымыздың қатарынан ойып тұрып орын алмаса да, ләңгінің де әжептеуір аты бар. Осы ойын түрін қатарға қосып, қайта ұсынсақ ұтыларымыздан ұтарымыз көп болар еді. Тек қана ләңгі ойыны ғана емес басқада ұлттық ойындарымыз ұмыт болып бара жатыр. Олардың адам денсаулығына, тұлға болып қалыптасуына тигізер пайдасы да ұмытылып бара жатқан секілді. Әрине заманына адамы дегендей, алайда өткен салт-дәстүріміз бен әдет-ғұрыптарымызды, тарихымыз бен ғұлама тұлғаларымызды, батырларымызды ұмытатын болсақ келешекте тәуелсіз мемлекеттің тұғыры биік болып тұратынына күмән келетін секілді.
Сонымен қорыта келгенде, спорт дегеніміз - қозғалыс. Көп қимылдайтын жандардың денсаулығында ешбір кінәрат болмасы анық. Сол себептен жаз мезгілдерінде осындай ойын түрлерімен көбірек айналысқан жөн. Достарымызбен, жақындарымызбен ұлттық ойындарымызды ойнап ермек етсек, өзімізге де пайдалы болар еді. Бір жағынан ұлттық спорттық ойындарымызды насихаттап, кеңінен таратуға, жастарды соған баулуға үлес қосар едік. Кім біледі,  бүгінгі ауыл баласы – ертеңгі Олимпиада чемпионы болуы мүмкін. Тек ол өз қолымызда!                       

